IRUÑEKO ERRUKI ETXEKO PARTE-HARTZE KONTSEILUKO IDAZKARIAREN, FLORENTINO HUARTEREN, HITZALDIA
Errege Gorentasuna –Cristina Infanta eta Iñaki Urdangarín Jaun Txit Gorena. Jaun Txit prestuak, agintari eta Etxe honetako Batzarkide jaun txit prestuak, Arreben komunitatea, langileak, kolaboratzaileak eta bertan bizi diren kide maiteak.

Nork esan behar zidan!, Langile eta gazteen prestakuntzan lankide gisa etxe honetan jubilatu nintzenean, 1986. urtean, bertara bueltatzerakoan nire 83 urteekin, bertan bizi diren kide guztien ordezkari izango nintzenik hainbesteko garrantzia duten ekitaldietan. Horien adibide, gaur zuei ongi etorria eman eta benetan esker ona adieraztea da. Baita duela gutxi Nafarroako Gobernuari eskertzeko aukera izana ere, Etxe honi Foru Komunitateko Urrezko Domina eman baitzioten, bere sorreratik 300 urtetan sortu duen onuragatik.
Datorren otsailaren 10ean, 19 urte beteko dira zuen gurasoek –Erregeek – Etxe hau bisitatu zutela. Oraindik bizirik daude zenbait zahar eta langile bisita hura gogoratu eta disfrutatu zutenak. Horien artean, Clotilde Estolaza andrea, gaur bere 101 urteekin gure Etxean sartu zaretenean oso hunkiturik lore-sorta bat eman dizuena.

Horrela, altuan, adierazi nahi dizuet gure Etxearena, jakin dezazuen bertan bizi garen guztiok horrela sentitzen dugula. Bertan, gure behar guztiak behar bezala asetzen ditugu; eta hori alde guztietan. Eta garrantzitsuagoa dena, guztia maitasunez eskaintzen zaigu. Eta denok maitatuak sentitzen gara familia handi honen barruan, bertan bizi garenok, langileek, boluntarioek eta Zuzendaritza Batzordeak osatzen duguna, eta noski, bakoitzaren familiek; instituzioen babesarekin batera, hiriaren begirada adi eta maitekorrarekin. Etxe hau, benetan, bedeinkazioa da.


Baina gozatzen dugun bizi-kalitate bikainagatik sentitzen dugun zoriontasuna adierazten badizuet ere, guztion izenean, Espainiako leku guztietan, zahar guztiek, guk jasotzen ditugun arreta eta dugun ongizatearen antzekoaz gozatzea nahiko genuke.


Gorentasun hori, Cristina Infanta; Iñaki Urdangarín Jaun Txit Gorena, eskerrik asko gu bisitatu izanagatik. Gure agurra eta esker ona, desio hoberenekin batera, Beroien Maiestate Erregeei eta Errege Familia osoari ematea gustatuko litzaiguke.


Ongi etorriak, eta hemen zuen Etxea duzue. Eskerrik asko.
